
OCDE ka ɲayirasɛbɛ  kuma damina 
le ye nin ye ka taga damanbɔgɔw 
sannisiraw kan; sanni min bi kɛ ni 
hakili ye 

RESPONSIBLE BUSINESS CONDUCT

Co-funded by the 

EUROPEAN UNION



1 
 

Kuma damina 

Damanbɔgɔw bi na ni sababu ɲunan caaman le ye ka taga sɔrɔko faan fɛ. O bi warisɔrɔkow ni baarasɔrɔkow  
nɔgɔya,  o be sigidaw yiriwa. Nga, damandiganw caaman be sɔrɔ yɔrɔw la, kɛlɛw walima faratiw ka ca yɔrɔ minw 
na, tuma dɔw ra, olu yɛrɛ le kɛlɛw kuun ye, dogo ra, walima bange ra. Kɛlɛw minw na, adamadenw ka joow be 
lanɔgɔ, nin bɛɛ le be kɛ sababu ye ka yiriwali gwɛlɛya. OCDE ka ɲayirasɛbɛ min bi kuma ka taga damanbɔgɔw 
sannisiraw  kan, ka bɔ kɛlɛkɛyɔrɔw la walima faratiyɔrɔw la, a bi ladilikanw di cɛkɛdaw ma (enterepiriziw) o ka se 
ka o ka minan santaw san ka bɔli kɛ. Sɛbɛ nin tilanin bɛ yɔrɔ duuru. A bi kuma ka taga cɛkɛdaw bɛɛ le kan, min bi 
damanbɔgɔw  san, walima o b’a baara kɛ ka bɔ kɛlɛkɛyɔrɔw ani faratiw yɔrɔw ra. A bi kuma fana ka taga 
damanbɔgɔw suguyaw bɛɛ le kan duniya kɔnɔ. OCDE ye nin ɲayirasɛbɛ nin labɛn, ale ni jamana wɛrɛw,  min ti 
OCDE tɔɔn kɔnɔ, i n’a fɔ, tɔnba min bi kɔbolojamanaw fara ɲɔgɔn kan, ani kɛnyɛrɛye ɲamɔgɔw, ni fasodentɔnw, 
ka fara duniya tɔnboloba ka lɔnnibagajɛnkulu min bi kɔngo jamana filɛra kan. O ye tɔɔn wɛrɛw ka kumaw fara a 
kan, i n’a fɔ GAFI, ITIE,  ka fara mɔgɔ minw bi baara kɛ ka taga adamadenw ka joow kɔrɔsiliko kan.  

Nin ɲayirasɛbɛ nin bi kuma ka taga damanbɔgɔ sanbagaw ma  i n’a fɔ:  

 Damanbɔgɔw bɔbagamisɛnw ani a belebelew  
 A jagobagaw: minw b’a sɔngɔ tɛrɛmɛ, minw b’a bayɛlɛma, ani minw bi a ta ka taga yɔrɔ wɛrɛw ra.  
 A bayɛlɛmayɔrɔw  

 

Ka damanbɔgɔw san ni hakili ye (hakililabaara), a kɔrɔ ko di ? 

Fɛɛrɛ lo, min b’a yira ka fɔ ko cɛkɛdaw  ka baara kɛ tuma o tuma, ka to ka kɔrɔsili kɛ min b’a to o ka bɔ faratiw 
kalama joona, ka o ɲakɔrɔtigɛ walima ka dɔɔ bɔ o ka kasaraw ra minw b’a to a kana o ka baaraw nagasi.  

Cɛkɛda bi faratiw jatimina, ka filɛ mun le bi se ka kɛ o sababu ye, ka jatimina fana ka filɛ sariyaw bi mun le fɔ ka 
taga o kan, a ka jamana kɔnɔ, ani duniya jamanaw kɔnɔ. A ka kan, ka filɛ fana, jɛnkuluw ye mun le fɔ ka taga o 
koow kan, jamanaw ye fɛɛrɛ minw ta o koo faan fɛ ani kɛnyɛrɛye ɲamɔgɔw.  

Cɛkɛdaw ka baaraw ra, ka minanw san ni hakili ye kɛcogo le ye nin ye:  

 Aw ye fɛɛrɛ bila senkan min bi minanw  nɔmina fɔɔ o bɔyɔrɔ ra.  
 Farati bi sɔrɔ yɔrɔ minw na, aw ye nafolow bɛɛ jatimina ka baarakɛlaw fana filɛ ka ɲɛ min b’a to aw ka 

se ka kɛlɛw bɔyɔrɔ lɔn, ka surafɛnmina ni namaraw bɔyɔrɔ lɔn, ka filɛ ni mɔgɔw ti nafolo kunɲagami na.  
 Aw ye baara kɛ ni sigidaɲamɔgɔw ye, ni fasodentɔnw ani cɛkɛda wɛrɛ minw bi mara nin kɔnɔ janko ka 

dɔɔ bɔ kasaraw ra, ani ka filɛ ka baaraw kɛcogo kɔrɔsi ka ɲɛ.  
 Aw y’aw ka baaraw ɲafɔ dugudenw ye.  

Farati juman ka gwilin damanbɔgɔ sanko ra ?  

Sannisiraw  bɛɛ bi se ka nagasi dɔ lase damanbɔgɔw jagoko ma, o mana kɛ yɔrɔ o yɔrɔ. Fɛɛrɛ nin bi cɛkɛdaw 
dɛmɛ o ka se k’a lɔn ni farati bi o ka sannisiraw ra, o bi faratijuguw bila ɲafɛ minw ka teli ka sɔrɔ damanbɔgɔ 
bɔyɔrɔw ra.  

 Ni adamadenw ka joo bi Tiɲɛ (ka halaki) 
 Ni dɛmɛw bi lase kɛlɛkɛjɛnkuluw ma  
 Ni fitinitigiw bi ben mɔgɔw kan, kasɔrɔ a ma kɛ ni sariya ye 
 Ni yuruguyuruguw ni namaraw bi kɛra 
 Ni mɔgɔw bi nafolow kunaɲagamina  
 N’o  bi banna ka mɔgɔw ka wari dafanin di o ma 

OCDE ka fɛɛrɛ tilanyɔrɔ duuuru minw bi kuma ka taga baarakɛ ni hakili ye kan, faratiw faan fɛ 

Tilanyɔrɔ 1 Ka baara kɛ ni hakili, aw ye o sariyaw ta, aw ye bamba ka sariyaw labato. Aw ye baara kɛ 
n’aw jɛnɲɔgɔn tɔɔw ye, minw bi minaw feere aw ma. Aw ye to ka sɛgɛsɛgɛli kɛ ni  baaraw bi 
kɛra a ɲama. Aw ye to ka ɲinigali kɛ ka o yɔrɔw famu.  

Tilanyɔrɔ 2 Aw ye to ka sannisiraw kɔrɔsi ka ɲɛ janko aw ka se k’a lɔn yɔrɔ min mako be sɛgɛsɛgɛli ra. 
N’aw y’a ye ko faratiw bi yɔrɔ dɔɔ ra, aw ye o yɔrɔ filɛ ka ɲɛ, ka dɔɔ fara a fanga kan. Aw ye 
faratikow sigi sigi. Min ka jugu ka tɛmɛ tɔɔw kan, aw bi kɔn o ma.  

Tilanyɔrɔ 3 N’aw ye sɛgɛsɛgɛliw kɛ, aw y’o kɔjabiw ɲafɔ cɛkɛdaɲamɔgɔw ye, ani aw ye dɔɔ fara kɔrɔsili 
kan halibi. N’aw y’a ye ko aw ka jɛnɲɔgɔn dɔɔw ka baara ma ɲi ( i n’a n’o te adamadenjoow 
labato walima n’o bi kɛlɛkɛlaw dɛmɛ) a ye fara olu ra, aw kana baara kɛ n’o ye tuguni. Aw 
ye fɛɛrɛw ta ka se ka dɔɔ fara cɛkɛda ka fanga kan walisa a ka se ka faratiw bɛɛ ɲakɔrɔtigɛ 
walima k’o nagasi.  

Tilanyɔrɔ 4 Mɔgɔ minw bi kɔnɔnabaaraw kɛ fɔɔ ka ta se damanbɔgɔw yelenni ma, aw y’a to olu ka don 
enterepirizi kɔnɔ, aw y’aw ka sɛbɛw labila o ye, n’o b’a fɛ. Aw ye sira di sannikɛlaw dɔw ma 
o ka to ka n’aw filɛ tuma dɔɔ ra.  
Minw bi damanbɔgɔw yelen, ani sannisira baarakɛla tɔw, aw ye to k’o sigi k’o lamɛn ka filɛ 
ni baara nin bi kɛra ka ɲɛ (ka kɛ ni hakili ye). O lamɛnbagaw ka ɲi k’o hakilinataw fara ɲɔgɔn 
kan ka sɛbɛ min b’a to baara ka se ka taga ɲafɛ.  

Tilanyɔrɔ 5 aw y’aw ka baara kɛninw ɲafɔ jamanadenw ye, aw ye sɛgɛsɛgɛli minw kɛ ka taga faratikow 
faan fɛ, aw y’o bɛɛ ɲafɔ jamanadenw ye. Ka fara o kan, aw bi fɛ ka koow ɲamina cogo min, 
kasɔrɔ aw ma don mɔgɔwwɛrɛw gasi ra, aw y’o fana fɔ mɔgɔw ye. Mɔgɔw ye jabi minw di, o 
ye kunko minw fɔ ani o ye hakilinata minw fɔ, aw y’o bɛɛ sɛbɛ.  

 
Muna sannisiraw ka ɲi ka sɛgɛsɛgɛ fɔɔ ka ɲɛ ? 

Sɛgɛsɛgɛli koɲuman bi se ka cɛkɛdaw dɛmɛ :  

 O k’a lɔn ani ka lara ka fɔ o ti kɛlɛkɛlaw dɛmɛna, k’o ti adamadenjoow halakira, k’o ti namaraw ni 
yuruguyuruguw kɛra  

 K’o ka sannikɛlaw hakili sigi ka fɔ k’o ye fɛɛrɛ bɛɛ ta min b’a to ka faratiw ɲakɔrɔtigɛ walima k’o nɔnɔya.  
 O ka se ka feerefɛn wɛrɛw sɔrɔ ani sannikɛla ɲumanw aw ni minw bi se ka baara kɛ ɲɔgɔn fɛ fɔ wagati 

jan, ka sabu kɛ lanaya ye.   
 O k’a sereya sɔrɔ ka fɔ o ka damanbɔgɔbɔnin ka ɲi jamana kɔnɔ hali jamana kɔkan 
 O k’a se k’o ka sannikɛlaw wasa. Sannikɛlaw minw sɔnna ka sariyaw labato  

Tilanyɔrɔ 1 : ka fɛɛrɛ ɲanaman bila senkan ka se ka koow mara ka ɲɛ 

Enterepiriziw ka ɲi ka fɛɛrɛ minw ta yanni o k’o ka baara damina 

 Aw ye ɲayirasɛbɛ nin san, aw y’a kalan ni ɲamalɔ ye, a be sɔrɔ faransikan na, angilɛkan na, ɛsipaɲɔlikan 
na, alimankan na, sinwakan na, koreyɛnkan na, zaponɛkan na, ani tirkikan nan, a bi sɔrɔ ɛntɛrinɛtisira 
kan : http://mneguidelines.oecd.org/mining.htm.  

 Aw ye fɛɛrɛɲumanw ta ka se ka dugukolonafolo sansiraw lasaniya i n’a fɔ ɲaayirasɛbɛ ka faranka b’a fɔ 
cogo min. Aw ye baara nin kɛ gwɛya ra.  

 Aw ye jɛnkulu bila senkan cɛkɛda kɔnɔ min bi to ka sɛgɛsɛgɛliw kɛ ka taga damanbɔgɔw sansiraw kan, 
aw ye banba ka nafolo don o baara nin na min bi labɔli kɛ, aw ye  lɔnnikɛla dɔɔ sugnadi ka bila o baaraw 
kunna.  

 Aw ye fɛɛrɛ ta gwɛya kanma, k’aw ka sannisiraw ka kibaruyaw kafo, k’o lamara a n’o kɔfɛkumaw  
 Aw ye nimɔrɔ dɔɔ la damanbɔgɔ bɛɛ kan, o bɔtuma n’o dontuma. Aw ye nimɔrɔ la a kan fɔɔ ka ɲɛ, min 

b’a to mɔgɔ kana namara n’a ti lɔn.  
 Aw ka ɲi ka lɔn, a bɔra yɔrɔ min, a nana cogo min, a tɛrɛmɛna cogo min, a tara cogo min ka feere kɔkan, 

ni minandilaw le donna aw n’a feerebagaw cɛ, aw b’o fana tɔgɔ sɛbɛn. aw b’o kibaruyaw bɛɛ fɔ a 
sanbagaw ye, walima cɛkɛda minw be yen ale kanma.  

 Aw ye fɛɛrɛ ta ka se ka mɔgɔw ka hakilinataw sɛbɛ (dusukasikumaw) kelen kelen walima aw b’o ta 
ɲɔgɔn fɛ 

 N’aw ye damanbɔgɔ san sanubɔbagaw fɛ, aw y’a ka fɛɛrɛw ɲafɔ o ye, an’aw ka baaraw n’aw ka laɲiniw. 
A bi ɲini cɛkɛdaw fɛ o k’o laɲiniw fɔ bɛnkasɛbɛw kɔnɔ minw bi olu n’o minadilaw cɛ ; o ka minadilaw 
bilasira janko o ka se ka laɲiniw dafa sannisiraɲumanw ta faan fɛ.  

 Ni sannikɛlaw lo, (damanbɔgɔ bayɛlɛmabaw), farati bi sɔrɔ sannisira minw kan, o ka banba ka 
kibaruyaw yala suu ani tile ka se ka fɛɛn bɛɛ lɔyɔrɔ lɔn ani fɛɛn bɛɛ donyɔrɔ lɔn nin cogo nunu na :  

o Ka minandilaw bɛɛ tɔgɔsɛbɛn ani baarakɛla minw bɛɛ bi damanbɔgɔ magamaga. K’a ta 
damanbɔgɔ bɔyɔrɔ la, a bayɛlɛmayɔrɔ,  cɛkɛda tigiw, a feerebagaw an’o ka cɛkɛdaɲamɔgɔw. 
lɔnbagaya min bi se ka sɔrɔ cɛkɛda nunu walima o ka ɲamɔgɔ ni jagokɛlaw cɛ, lɔnbagaya min 
bi sɔrɔ o ni  politiki cɛ, lɔnbagaya min bi sɔrɔ o ni faganbondaw cɛ, lɔnbagaya min bi sɔrɔ o ni 
sɔrɔdasiw cɛ kɛlɛkɛyɔrɔw ra walima faratibayɔrɔw ra.  

o O bi lampow ni juru minw sara guvɛrɛnɛman ye ka taga damanbɔgɔ bɔli, a jago, a tani n’a 
feereli kan.  

o O be sarali ni sɔnni minw bɛɛ kɛ ka taga damanbɔgɔ bɔli, a jago, a tani n’a feereli kan.  
o O ye sarali minw bɛɛ kɛ guvɛrɛnɛman ka fitinitigiw walima kɛnyɛrɛyew ka finitigiw ye, walima 

kɛlɛkɛkulu wɛrɛw, a mana kɛ sannisira faan o faan fɔɔ n’a y’a sɔrɔ o koo ma daga i n’a fɔ 
sariya y’a fɔ cogo min.   

Tilanyɔrɔ 2nan: ka faratiw bɔ ɲɔgɔnna, ka ulu filɛ ni ka u tugu ɲɔgɔnna a 
juguman n’a nɔgɔman. 

 Ka ɲini ka lɔn ni enterepirizi bi damanbɔgɔ bɔ, walima a b’a ta,  walima a b’a san kɛlɛkɛyɔrɔ ra walima  
faratibayɔrɔ ra. 

 Farati be baara minw na, aw y’olu cogo fɔ, aw ye sɛgɛsɛgɛlisɛbɛw filɛ, aw ye sigidaɲamɔgɔw ɲinigna, 
ani fangabolobaw ani fasodentɔnw  

 Ka ɲasin  nin faratikow ma, aw ye  sɛgɛsɛgɛlijɛnkulu sigi senkan min bi  baara kɛ o yɔrɔ la ni a bi 
kibaruyaw ɲini ka taga damanbɔgɔ bɔli kan  a jago, a minɛli a bayɛlɛmani n’a latagali jamana wɛrɛ la 
kan. 

 Ni mɔgɔ wɛrɛw tun ye sɛgɛsɛgɛli kɛ ka kɔrɔ, aw y’o sɛgɛsɛgɛli nin kalan fɔɔ ka ɲɛ, k’a filɛ n’a dafanin lo, 
ni tiɲɛ b’a ra ani fana n’a bi kuma ka taga aw ka faratiw kan.  

 Aw ye faratiw jatiminɛ sannisiraw kan, k’a filɛ n’o kɛcogo bi bɛn ni ɲayirasɛbɛ ka faranka nin ye.  

ɲayirasɛbɛ nin ye farati minw kuma fɔ 

 Ni halakilijugu sera adamadenw ka joow ma damanbɔgɔ bɔli, a tali n’a jago faan fɛ, i n’a fɔ ka 
demisɛnw bila baaragwɛlɛn kɛ ra, diyagoya baara, walima baara min bi mɔgɔ lamaloya, walima 
nintɔrɔ ni benkanisuguw bɛɛ. Duniya seleke naani tɔnboloba min bi baarakɛlaw ka koo filɛ bi 
diyagoyabaara kɔrɔ fɔ ko: “Ni ye baara o baara wajibiyara mɔgɔ ma, k’a tigi bagabaga, kamasɔrɔ, a 
tigi tun m’a ŋaniya ka baara nin kɛ” o le diyagoya baara ye (OIT, 1930) 

 N’aw ye dɛmɛ lase kɛlɛkɛkulu dɔɔw ma minw ti guvɛrɛnɛman ta ye, walima guvɛrɛnɛman ka 
fitinitigiw walima kɛnyɛrɛyefinitigiw. N’a y’a sɔrɔ k’o marifatigi nunu le b’aw ka yɔrɔ kɔrɔsi ra o 
b’aw tɛmɛsiraw n’aw ka tɛrɛmɛyɔrɔw kɔrɔsi ra, n’o bi wari minɛ aw fɛ fanga na, walima damanbɔgɔ 
dɔɔ. Finitigi nunu ka baara ka kan kɛ yɔrɔ kɔrɔsi dɔrɔn le ye, ka mɔgɔw ka joow kɔrɔsi, ka 
baarakɛlaw lakana, an’o ka minanw, n’o tɛmɛyɔrɔw n’o ka feerelikɛyɔrɔw. Cɛkɛda minw bi bɛnkan 
ta o ni finitigiw cɛ, ka ɲi k’a baara sariyaw lɔn, ka adamadenw ka joow kɔrɔsi. Ka lara, ka fɔ mɔgɔsi 
walima jɛnkulusi ma mɔgɔwɛrɛw tɔɲɔ. A bi ɲini cɛkɛdaw fɛ fana o ka fɛɛrɛw ta ka se ka baara kɛ 
gwɛya ra, ka bɛɛ ka hakɛ d’a ma, ka finitigiw ka saraw d’o ma. O kana damanbɔgɔbɔbagaw labila 
finitigiw bolo k’o jatigɛ.  

 N’aw bi yuruguyurugu kɛ ani n’aw ti sɔn k’aw ka damanbɔgɔw bɛɛ bɔyɔrɔ fɔ. A bi fɔ ko namara ni 
yuruguyurgu bi kɛra n’a y’a sɔrɔ baarakɛlaw bi surafɛn di walima ka layidu ta walima o b’a wajibiya 
janko ka se k’o ka baaraw sɔrɔ ka kɛ.  

 N’o bi galon tigɛ ka taga o ka damanbɔgɔ dɔɔ bɔyɔrɔ kan, (OCDE, 2011). Surafɛn nin bi se ka kɛ wari 
ye walima nafa wɛrɛw: i n’a fɔ ka baara feere cɛkɛda dɔɔ ma min ye forobabaarakɛla dɔɔ ta ye. 
Surafɛn nin bi se ka kɛ wari fana tɛ, o b’a tigi tɔgɔɲuman dɔrɔn le fɔ walima ka gansili kɛ a ye.  

 Wariyɛlɛma (bilansiman): ale ye kɛwale dɔɔ le ye min na, mɔgɔ bi wari sɔrɔ balawusiraw kan, nga o 
b’a sira dogo k’a fɔ k’o y’a sɔrɔ siraɲuman kan.  

 Lamposarabaliya: ɲayirasɛbɛ nin b’a y’ira ka fɔ ko cɛkɛdaw ka ɲi k’o ka lampow n’o ka juruw sara 
famanw ye, nga o ka ɲi fana k’a warihakɛ fɔ dugudenw ye, i n’a fɔ ITIE ka sariyaw b’a ɲin’o fɛ cogo 
min.   

Cɛkɛdaw bi se ka lɔn cogo di k’o bi sannikɛra kɛlɛkɛyɔrɔ walima faratiyɔrɔw ra ? 

Kɛlɛkɛyɔrɔ walima faratiyɔrɔ bi lɔn tagamasiɲɛ minw fɛ o filɛ nin ye: baaradabaw ka fanga man bon, politiki 
basiginintɛ, lakana te yen, bɛnbaliyaw be yen, masubabaw bi jamadenw kan. Ni cɛkɛdaw ye kɔrɔsili kɛ ka 
tagamasiɲɛ dɔɔw ye, a bi ɲin’o fɛ o ka fɛɛrɛ bila senkan ka se k’o ka baarakɛ ni hakili i n’a fɔ ɲayirasɛbɛ b’a fɔ 
cogo min.  

Tagamasiɲɛ minw ɲasininbɛ damanbɔgɔw bɔyɔrɔ n’o tɛmɛyɔrɔ ma  

 Ni damanbɔgɔw bi bɔ kɛlɛkɛyɔrɔw ra, walima faratiyɔrɔ, walima o tɛmɛna o yɔrɔ le ra ka se.  
 Ni damanbɔgɔ jatininbɛ i n’a fɔ a bɔra dugu min na, a ka damanbɔgɔw hakɛ  marataw lɔnni lo,  o ka 

damannafolo sɔrɔtaw dannin lo (a man ca). 
 Ni damanbɔgɔ jatininbɛ i n’a fɔ o bi bɔ dugu ra, dugu min, bɛɛ b’a lɔn walima bɛɛ bi se ka bisigiya ko 

damanbɔgɔw bi bɔ yen, bɔra kɛlɛkɛyɔrɔ walima faratiyɔrɔw le ra 
 Ni damanbɔgɔw jatininbɛ  i n’a fɔ  a bɔra ɲamaɲama le kɔnɔ walima nɔgɔw walima  bɔyɔrɔwɛrɛw an’o 

labɛnna  jamana dɔɔ kɔnɔ, bɛɛ b’a lɔn  walima bɛɛ be se ka  siga ko damanbɔgɔ minw bi bɔ yen, bɔra 
kɛlɛkɛyɔrɔw ra, walima faratiyɔrɔ. 

 Tagamasiɲɛ minw ɲasininbɛ minadilaw ma  

 Ni cɛkɛda ka minandilaw walima cɛkɛda wɛrɛw bi baara kɛ faratiyɔrɔw ra walima tɔnɔ niyɔrɔ b’a fɛ 
cɛkɛda dɔɔw ra, minw bi sanu sɔrɔ ka bɔ kɛlɛkɛyɔrɔw ra.  

 Ni cɛkɛda ka minandilaw walima cɛkɛda wɛrɛw lɔnnibɛ k’o bi damanbɔgɔw san ka bɔ kɛlɛkɛyɔrɔw ra, 
walima a yirara ka fɔ ko yɔrɔ nin ye fartiyɔrɔ ye a bi kalo 12 bɔ sisan. 

Tagamasiɲɛw bi ye  hukumu min kɔnɔ  

Ni baara tilanyɔrɔ fɔlɔ kibaruyaw sera k’aw dɛmɛ a ka lɔn ka fɔ koo dɔɔ bi kɛra min ma bɛn, walima koo min 
delinintɛ ka kɛ, min bi mɔgɔ bila ka siga ka fɔ damanbɔgɔ bɔli, a tali, an’a jago bi se ka kɛ sababu ye ka dɔɔ fara 
bɛnbaliya kan, walima ka na ni fagalijuguw ye, walima ka ni surafɛndili ye ani kojugu wɛrɛw.  

Cɛkɛdaw bi se ka faratiw jatiminɛ cogo juman ? 

Ni cɛkɛdaw bi fɛ ka faratiw jatiminɛ, o bi se ka sɛbɛw kɔnɔ filɛ ka fɛɛnw lɔyɔrɔ n’o bɔyɔrɔ lɔn. o bi se ka jɛnkulu 
bila senkan ka o baaraw filɛ. Cɛkɛda nin dɔrɔn bi se ka o fɛɛrɛ nunu ta, walima ale ni minadilaw, ni sannikɛlaw (i 
n’a fɔ, sɔngɔtɛrɛmɛbagaw, donitabagaw, a feerebagaw jamana kɔkan, an’a yelenbagaw)  

A bi ɲini cɛkɛdaw fɛ o ka famanw ɲiniga minw b’o sigidaw ra, ni fangaboloba ɲamɔgɔw  ani fasodentɔnw ka se 
k’o ka lɔnniyaw sɔrɔ an’o ka baaraɲɛlɔnw.  

Cɛkɛdaw bi se fana ka filɛ o bi se ka kibaruya jɛnsɛn cogo minw na, o ka sannikɛsiraw bɛɛ kan, min ka fisa, a ka 
kɛ ni kibariyajɛnsɛnfɛɛrɛkuraw ye, min ka nɔgɔ walima kibariyajɛnsɛnsirakɔrɔw minw lɔnnin lo.  

Cɛkdaw ka tɔnɔ bi fɛɛn min na, o ka jɛnkulumisɛnw sigi maraw kɔnɔ, minw bi to ka kibariyaw bila ka yɛlɛ fɔɔ 
ɲamɔgɔw ma.  

Lɔyɔrɔsiraw ni bɔyɔrɔsiraw ye mun ye ? 

ɲayirasɛbɛ nin ka kumaw ra, lɔyɔsira ye sɛbɛw le ye minw bi mɔgɔ walima jɛnkulu lɔyɔrɔ fɔ, k’o ka  baaraw fɔ, 
ka tugu ni damanbɔgɔw sanni tagamacogow ye. A bi se ka kɛ tɔgɔtasɛbɛ ye, a bi se ka kɛ sɛbɛcitaw ye, a bi se 
ka kɛ sereyasɛbɛ wɛrɛw ye. Bɔyɔrɔsira bi kuma ka taga kɔrɔsili le kan, kɔrɔsili min bi kɛ k’a ta damanbɔgɔ 
bɔyɔrɔ ra, fɔɔ ka ta bila o labɛnyɔrɔ n’o yelenyɔrɔ ra.   

Faratiw suguya 
 
Damanbɔgɔ minw ye kɛlɛyɔrɔ walima 
faratiyɔrɔ ye, o bɔyɔrɔ, o tɛmɛyɔrɔ an’o 
tacogo  
 

Kibariyaw bɔyɔrɔw  
 
Aw ye kɛlɛkɛyɔrɔ ani faratiyɔrɔ ka 
tagamasiɲɛw sɛgɛsɛgɛ fɔɔ ka ɲɛ an’o 
gɛrɛfɛjamanaw, an’o bi tɛmɛ ni jamana 
minw ye, an’o bi tɛmɛ sira minw fɛ ka 
taga a feere, an’o b’a ta yɔrɔ minw na 
ka taga jamana wɛrɛ 

ɲinigali kɛtaw  
 
jɛnkulubaw be yen wa, minw bi se ka 
sɛgɛsɛgɛliw i n’a fɔ, duniya tɔnboloba 
min bi bɛn koo filɛ, minw sigininbɛ 
kɛlɛkɛyɔrɔw ra, walima o ka surun o ra 
wa ? An bi se ka tintin o jɛnkulu nunu 
kan ka se ka sannisira baarakɛlaw lɔn 
wa ?  
fɛɛrɛw bi sɔrɔ maraw kɔnɔ ka se ka 
marifatigi nunu ka koow filɛ wa ? 
walima kɛlɛ sababu wɛrɛ ?  
jɛnkuluw bi sɔrɔ sigida kɔnɔ, mara kɔnɔ 
walima jamana kɔnɔ min bi se 
damanbɔgɔw balawuko ɲanabɔ wa ? 

Minandilaw ni sannikɛlaw  Mɔgɔ minw bɛɛ bi baarakɛ ka taga 
damanbɔgɔ sanni faan fɛ, aw ye banba 
k’o bɛɛ tɔgɔ ta, aw y’o ka sɔrɔ hakɛ yala 
k’a lɔn, o ka cɛkɛdaw bi baara kɛ cogo 
min, cɛkɛda nin ka ɲamɔgɔ n’a 
koɲanabɔjɛnkulu ɲamɔgɔw. Ni cɛkɛda 
nin, walima a ɲamɔgɔw dɔɔw bi ni 
niyɔrɔ ye yɔrɔwɛrɛ ra, aw ye banba k’o 
lɔn, Ni lɔnbagaya bi cɛkɛda nin 
jagokɛlaw cɛ, walima fangabondaw, 
walima politikimɔgɔw walima 
sɔrɔdasiw cɛ, aw ye banba k’o lɔn. Aw 
ye banba fana ka lɔn ni lɔnbagaya bi 
cɛkɛda nin ni marifatigi dɔɔw cɛ, min te 
guvɛrɛnɛman ta ye, walima ni 
lɔnbagaya bi ale ni guvɛrɛnɛman ka 
finitigiw cɛ, walima kɛnyɛrɛyew ka 
finitigiw.  

Jɔɔnw le bi minanw di cɛkɛda nin ma ? 
walima jɔɔnw le bi nafolo d’o ma, o ka 
baara kɛ n’a ye ? k’a ta damanbɔgɔ 
bɔyɔrɔ ra, ka ta bila a jagoyɔrɔ ra,  fɔɔ 
ka ta se a doniyɔrɔ ra,  yanni a ka sɔrɔ 
ka lase cɛkɛda min bi baara kɛ ni hakili 
ye nin ma. O minandila nunu ye feereli 
nasugu juman le kɛ ? o ye sariya 
jumanw ta ? O bi baara kɛ n’o sariya 
nunu ye cogo juman ? o b’o ka 
baarakɛlaw kɔrɔsi cogo juman ? o bi 
nin sariya nunu laboli cogo juman o ka 
minansanlaw kan ? 

Damanbɔgɔw bi bɔ lahalaya minw na Aw ye baara ka kɛ ni hakili ye. Aw ye 
mɔgɔwɛrɛw ka hakilinata ɲinigan i n’a 
fɔ fasodentɔnw ka lasigidenw ani 
sɛgɛsɛgɛli minw kɛra cɛkɛdawɛrɛw kan 
ka kosegisɛbɛw. 

Damanbɔgɔ nin yɛrɛ bɔra miin jatika ?  
O y’a bɔ cogo juman ? aw y’a filɛ n’o 
y’a bɔ n’o bolo walima n’a bɔra nin 
mansinw ye. N’o y’a bɔ n’o bolo ye, aw 
y’a filɛ ni mɔgɔ kelen dɔrɔn le y’a bɔ 
walima ni mɔgɔ caaman le y’a bɔ, 
walima tɔɔnw le y’a bɔ, walima tuguni 
ni enterepirizi le y’a bɔ. O ye joli sara 
lampow ni juruw ra ? O y’a fɔ k’o ka 
sɔrɔ ye hakɛ juman ye ?  
Damanbɔgɔ nunu bɔyɔrɔ ra, 
guvɛrɛnɛman ka finitigiw be yen wa ? 
walima kɛnyɛrɛye ka finitigiw ? walima 
marifatigi wɛrɛw ? O nakun ye mun 
ye ? ka yɔrɔ nin kɔrɔsi wa ? ka 
damanbɔgɔw tagayɔrɔ filɛ wa ? O nana 
lampo le minɛ wa ? O nana damanbɔgɔ 
le bɔsi wa ? O ye yɔrɔ nin bɔsi ka kɛ o ta 
ye wa ? O ka ninyɔrɔ dɔɔ bi cɛkɛda nin 
ka sɔrɔw ra wa ? walima o ka somɔgɔ 
lo ? ninyɔrɔ min danna o ka sara wa ? O 
bi baara dɔɔ kɛ cɛkɛda nin ye a k’o sara 

wa ? walima a ka lampow le bi kɛ k’o 
sara ? O marifatigi nunu b’o sendo kɛlɛ 
dɔɔ ra wa ? walima kɛlɛ nafa bi s’o ma 
wa ? O dɔɔw delila ka tɔɲɔni lase 
adamadenw ma wa ? walima kojugu 
wɛrɛw ?  
Damanbɔgɔw bi bɔra lahalaya juman 
na ? tɔɲɔni dɔɔ bi lara adamadenw kan 
wa ?  

Damanbɔgɔw  minɛcogo, o labaracogo 
an’o jagocogo 

Aw ye baara kɛ ni hakili ye Aw ye 
mɔgɔwɛrɛw ka hakilinata ɲinigan i n’a 
fɔ fasodentɔnw ka lasigidenw ani 
sɛgɛsɛgɛli minw kɛra cɛkɛdawɛrɛw kan 
ka kosegisɛbɛw 

Sannikɛlafɔlɔw tun sigininbɛ 
sanubɔyɔrɔ nin ka kɔrɔ wa ? walima o 
tun bi yɔrɔ wɛrɛ ? damanbɔgɔ minw ma 
bɔ yɔrɔ kelen, o bi labara danna danna 
ka feere danna danna wa ? ni ten tɛ, o 
bi fara ɲɔgɔn kan tuma juman ? ka 
labara ni ka sɔrɔ ka feere.  
Jɔɔnw le tun bi damanbɔgɔw labara ? 
N’aw sigara o mɔgɔ nunu dɔɔw ma ka 
fɔ o ye damanbɔgɔ dɔɔ feere 
marifatigiw ma, aw y’o fɔ.  
Finitigi nunu walima marifatigi nunu 
y’o sendon cogo juman na damanbɔgɔ 
feereli la , a doni walima a sɔngɔ sigili 
ra ? O yɛrɛ le y’a kɛ wa ? walima mɔgɔ 
wɛrɛ le y’a kɛ o tɔgɔ ra ?  
Finitigiw walima marifatigi nunu bi 
nafa dɔɔ sɔrɔ damanbɔgɔw feereli, o 
doni walima o sɔngɔ sigili la wa ? i n’a 
fɔ o ni mɔgɔ wɛrɛ bolo bi ɲɔgɔn bolo o 
koo ra wa ?  
Finitigiw ni marifatigiw bi sɔrɔ 
damanbɔgɔ fereyɔrɔw n’a doniyɔrɔw ra 
lahalaya juman na ? O bi mɔgɔ dɔɔw 
tɔɲɔn damanbɔgɔw feeretuma na wa ? 
o donituma na walima o sɔngɔ sigituma 
na wa ?  
Kibariya jumanw be yen, min bi se ka 
mɔgɔ dɛmɛ a ka filɛ ni jagow kɛra ka 
ɲɛ ? i n’a fɔ sɛbɛ lakiikaw, donitasɛbɛw, 
sanubɔ bɛnkansɛbɛw, fitinitigiw walima 
marifatigiw bi sɛgɛsɛgɛliw minw kɛ 
dancɛw ra  

Damanbɔgɔ tara ka taga jamana kɔkan 
lahalaya juman na ?  

Aw ye baara kɛ ni hakili ye Aw ye 
mɔgɔwɛrɛw ka hakilinata ɲinigan i n’a 
fɔ fasodentɔn ka lasigidenw ani 
sɛgɛsɛgɛli minw kɛra cɛkɛdawɛrɛw kan 
ka kosegilisɛbɛw 

Damanbɔgɔw bi ta yɔrɔ juma ka taga 
jamana kɔkan ? O delila ka mɔgɔ jalaki 
ka fɔ ko a ye surafɛn di janko a ka 
damanbɔgɔ bɔyɔrɔ kana fɔ wa ? walima 
siga kɛra mɔgɔ dɔɔ ma o koo faan fɛ 
wa ?  
Sɛbɛ jumanw le kɛra damanbɔgɔ 
bilasira jamana kɔkan ?  o delila ka 
mɔgɔ jalaki ka fɔ ko a ye namarasɛbɛw 
kɛ ka a ka damanbɔgɔw bilasira wa ? 
walima ka fɔ ka fɔ ko a ma sɔn k’a ka 
damanbɔgɔ bɔyɔrɔ, a suguya ani a hakɛ 
fɔ wa ? walima siga kɛra mɔgɔ dɔɔ ma o 

koo faan fɛ wa ?  
Lampo ni juru jumanw le bi sara 
damanbɔgɔw tatuma na ? O delila ka 
mɔgɔ dɔɔ jalaki ka banna ka a ka 
damanbɔgɔ hakɛ tigitigi fɔ wa ? walima 
siga kɛra mɔgɔ dɔɔ ma o koo faan fɛ 
wa ?  
Damanbɔgɔ tara cogo juma ka taga 
jamana kɔkan ? a baara kɛra cogo di ? 
Jɔɔnw le y’o ta ? O delila ka mɔgɔ dɔɔ 
jalaki ka fɔ a ye surafɛn janko ka tɛmɛ 
wa ? walima siga kɛra mɔgɔ dɔɔ ma o 
koo ra wa ? Damanbɔgɔw taliwari n’o 
lakanasɛbɛw  sɔrɔra cogo juman ?  

Tilanyɔrɔ 3nan : ka faratiw kɔrɔsi  

 Aw ye sannisiraw sɛgɛsɛgɛli kɔjabi ɲafɔ cɛkɛdaɲamɔgɔw ye  
 Aw ye fɛɛrɛ bila senkan min bi dɔɔ bɔ faratiw ra 
 Aw ye fɛɛrɛ bila senka ka se ka faratikow bɛɛ kɔrɔsi ani aw yi layidu minw ta o koo faan fɛ. Aw y’a ɲini 

sigidaɲamɔgɔw ani mɔgɔ tɔɔw fɛ o k’o nidon kɔrɔsili nin na  
 Aw ye sannikɛsiraw kɔrɔsi ka ɲɛ, ni yɛlɛmanikura kɛra dɔrɔn, aw ye sɛgɛsɛgɛli kɛ kokura 

Cɛkɛdaw bi se ka mun le kɛ ka faratikow kunbɛn ? 

Mɔgɔ minw bi minanw di aw ma, n’a y’a sɔrɔ k’o bi baara kɛ ni siganamɔgɔ dɔɔw ye, walima o b’o ka 
minanw ta marifatigi dɔɔw fɛ minw delila ka mɔgɔw tɔɲɔ, á ye fara o minandilaw ra.   

 

Faratiko tɔɔw ra, n’a y’a sɔrɔ aw ka cɛkɛda fanga ka bon, a bi se ka to ka minanw ta minadilaw fɛ 
halibi. O b’a yira ko farati be yen, aw bi sɔn ka wari di mɔgɔjugu dɔɔw ma kasɔrɔ aw ta kalama. ( i n’a fɔ 
sonjɛnkuluw, marifatigiw walima fitinitigi minw bi damanbɔyɔrɔw kɔrɔsi). Farati be yen fana ka fɔ yuruguyurugu 
bi sen ka don a senkɔrɔ, wariyɛlɛma bi se ka don a senkɔrɔ, mɔgɔw ka saraw bi se ka ban ka di, sɛbɛw bi se ka 
ɲagami. O bɛɛ n’a taa a bi ɲin’aw fɛ aw ka fɛɛrɛ telimanw bila senkan janko aw ka se ka faratikow minacogo lɔn 
walisa o ka se ka ban.  

Cɛkɛdaw bi se ka faratikow mina cogo juman ?  

ɲayirasɛbɛ nin ti fosi wajibiya aw kan, ka taga faratikow minacogo faan fɛ. O minacogo bi sɔrɔ faratiw nana 
hukumu min kɔnɔ le ra, a bi sɔrɔ cɛkɛda nin ka fangaw le ra, a bi sɔrɔ cɛkɛda nin ka sannikɛcogoyaw le ra, a bi 
sɔrɔ fana faratiw yɛrɛ bɔyɔrɔ le ra o na ɲɔgɔnaw. A mana k’a min bɛɛ ye, á ka lɔn ka fɔ a ka ɲi ka baara kɛ ni hakili 
ye tuma bɛɛ. faratikow minali ka ɲi ka kɛ hurutututu le ye, n’aw bi to ka filɛ koow bi ɲɛtaga cogo min, á n’aw ka 
jɛnɲɔgɔn tɔɔw ka baarakɛɲɔgɔnya be bolo min kan ( jagokɛlaw, sigidaɲamɔgɔw ni mɔgɔdɛmɛtɔnw ). Aw ye to 
k’aw ka barakɛninw ɲafɔ dugudenw ye. OCDE ka ɲayirasɛbɛ nin bi kuma ka taga sariya caaman kan ka taga 
hakililabaaraw faan fɛ.  

cɛkɛdaw bi se ka fɛɛrɛ minw ta ka se ka faratikow minacogo lɔn o dɔɔw ye nin ye :  

 Aw ye  dɔɔ fara fɛɛrɛw kan minw bi mɔgɔ lɔyɔrɔ n’o bɔyɔrɔ yira. Sariya minw bi kuma ka taga o koow 
kan jamana kɔnɔ, ka o sariyaw labato fɔɔ ka ɲɛ. Ka to ka sɛgɛgɛsɛliw kɛ ka filɛ ni kokɛbaliw ti kɛra 
walima namarakow.  

 Aw ye  lakanako fɛɛrɛ sigi senkan (ka yɔrɔkɔrɔsibagaw ta), aw ye kɔsegili kɛ famanw ye tuma bɛɛ n’a y’a 
sɔrɔ ko finitigiw ye damatɛmɛ kɛ o ka baaraw ra. Aw ye baaraw kɔrɔsi ka ɲɛ o ka kɛ gwɛya ra.  

 Aw ye to ka kuma ni sɛgɛsɛgɛlikɛba tɔɔw ye ( i n’a fɔ fasodentɔnw, forobabaarakɛlaw ani jɛnkulu wɛrɛw 
minw bilara senka o koow kanma ; walisa aw ka se ka lɔn ni dɛmɛ dɔɔ ti sera marifatigiw ma wa (o ka 
kɛ guvɛrɛnɛman ka finitigiw ye walima kɛnyɛrɛye ka finitigiw  ani mɔgɔjugu wɛrɛ ( i n’a fɔ sonjɛnkuluw, 
marifatigiw walima fitinitigi minw bi damanbɔyɔrɔw kɔrɔsi) 

 N’aw ye faratiko min bɛɛ ye, aw y’a ɲafɔ fangabondamɔgɔw ye minw b’a koo filɛ.  
 Aw ye to ka kɔrɔsili kɛ, n’a y’aw diya, aw bi se ka fɛɛrɛw ta min b’a to bɛɛ ka se k’a lɔyɔrɔ lɔn, aw ye 

kibariyaw labila mɔgɔw ka se k’o sɔrɔ walisa ni mɔgɔ dɔɔw bi fɛ ka kunko dɔɔ wili, o ka siraw lɔn.  

Tilanyɔrɔ 4nan : sigikalamɛn ani fɛsɛfɛsɛliw  

Fɛsɛfɛsɛlikɛyɔrɔ ye mun ye ?  

Damanbɔgɔw sannikɛsiraw ra, a bi ɲini cɛkɛdaw fɛ, o ka to kɛnyɛrɛye dɔɔw k’o ka baaraw kɔrɔsi k’a filɛ n’o bi 
sariya kan. O kɔrɔsili nin, cɛkɛda wɛrɛw fana ka ɲi k’o sɛgɛsɛgɛ n’a kɛra a sira kan. O b’o yɔrɔ le weele ko 
« fɛsɛfɛsɛlikɛyɔrɔ » walima « bayɛlɛmayɔrɔ », sabu o yɔrɔ le ra, sannikɛsiraw baara fanba bɛɛ bi kɛ yen le, cɛkɛda 
wɛrɛ caamanw sen ti a ra. Tuma caaman na, damanbɔgɔw bi fara ɲɔgɔn kan o yɔrɔ le ra, o bi yelen o yɔrɔ le ra, o 
bi bayɛlɛma yen le. Kibariya caaman bi se ka tunu yen le ka taga mɔgɔw lɔyɔrɔ n’o bɔyɔrɔ kan. An ka sigikafɔw 
tuma na, mɔgɔ minw bi tali kɛ sanu, ni fugan, ani kamalenɲi sanni faan fɛ, olu  y’a fɔ an ye ko damanbɔgɔ 
yelenyɔrɔ n’o labɛnyɔrɔ ye fɛsɛfɛsɛlikɛyɔrɔ ye. Ola don, damanbɔgɔw fanba bɛɛ ka sannikɛsiraw bi o cogo le ra.  

Cɛkɛda ka ɲi ka mun le kɛ ka se ka yɛrɛ labɛn ka sigikalamɛ makɔnɔ ?  

Hakililabaara bi mɔgɔw wajibiya o ka baara kɛ ɲɔgɔn fɛ mɔgɔ minw bɛɛ ka baara ɲasinibɛ sannikɛsiraw ma. I n’a 
fɔ, a yirara cogo min kɔfɛ, damanbɔgɔw yelenyɔrɔ n’o labɛnyɔrɔ ra,  baarakɛla ka ɲi ka sigi ka lamɛn. a bi ɲini 
baarakɛla tɔɔw bɛɛ fɛ o ka sɛgɛsɛgɛli kɛli nɔgɔya. O ka kibariyaw di, kibariya minw bɛɛ bi se ka kɛ faratikow hakɛ 
jatiminɛ.  

Cɛkɛda minw bi baara kɛ yanni sɛgɛsɛgɛliw ka damina, o lɔyɔrɔ (sanubɔlaw ani a tɛrɛmɛrɛbagaw) 

 O ka ɲi ka sira di sɛgɛsɛgɛlikɛlaw  ma o ka don cɛkɛda nin kɔnɔ, o ka ɲi ka sɛbɛw labila o ye 
 O ka ɲi ka baarakɛyɔrɔ filɛli nɔgɔya sɛgɛsɛgɛlikɛlaw ye. Sɛgɛsɛgɛlikɛlaw ye minandila minw sugandi, 

baarakɛlaw ka ɲi k’o weele ka d’o ma.  

Fɛsɛfɛsɛlikɛyɔrɔw lɔyɔrɔ ( a yelenyɔrɔ ni labɛnyɔrɔ) 

 O ka kan ka kɛnyɛrɛye dɔɔ bila ka baaraw sɛgɛsɛgɛ ka filɛ,  min b’a yira ka fɔ cɛkɛda nin ye a ka baara 
bɛɛ bɔ o sira ma k’o ye baarakɛ ni hakili ka taga damanbɔgɔ sanniko kan,  ka bɔ kɛlɛkɛyɔrɔ ani 
faratiyɔrɔw ra.  

 Sɛgɛsɛgɛliw kɔnɔ, o ka ɲi ka taga minadilaw fana filɛ ( i n’a fɔ sɔngɔtɛrɛmɛbagaw ani jamana 
kɔkantabagaw ) olu minw bi damanbɔgɔ di a yelenbagaw n’a labɛnbagaw ma walima a bayɛlɛmayɔrɔ 
wɛrɛw). Cɛkɛda wɛrɛw bi se ka sɛgɛsɛgɛli nin kɛ walima baarakɛbolow ka jɛnkulu wɛrɛw  

 O ka ɲi ka baarakɛyɔrɔ filɛli nɔgɔya sɛgɛsɛgɛlikɛlaw ye. Sɛgɛsɛgɛlikɛlaw ye minandila minw sugandi, 
baarakɛlaw ka ɲi k’o weele ka d’o ma.  

OCDE ka ɲayirasɛbɛ ni baarakɛbolow ka jɛnkulusuguyaw ka porogaramuw 

Kabini bɛnkɛra OCDE ka ɲayirasɛbɛ kan, porogaramu caaman le bilara senkan ka bɔ jɛnkuluw fɛ minw ka 
baarabolo ye kelen ye. O porogaramu nunu ka laɲini ye ka baarakɛlaw ka fɛtaw waleya. ɲayirasɛbɛ nin bi 
cɛkɛdaw lasu o ka baara kɛ ɲɔgɔn fɛ ani o ka porogaramuw bila senkan min b’a to hakililabara ka se ka 
yiriwa. Halini o y’a sɔrɔ cɛkɛda bɛɛ le lɔninbɛ n’a yɛrɛ ka sɛgɛsɛgɛliw ye ka taga a sannikɛsiraw faan fɛ.  
O baarakɛɲɔgɔnya nin bi na ni nafa minw ye, o filɛ nin ye:  
 A bi dɔɔ fara aw ka sɛgɛsɛgɛliw kɛcogo ɲuman kan, a b’aw dɛmɛ aw ka fɛɛrɛw ta ɲɔgɔn fɛ ka se 

faratikow barika dɔgɔya 
 Aw bi se ka jɛn ka musakaw kɛ ɲɔgɔn fɛ ka hakililabaara bila senkan  
 Cɛkɛda minw ka baara ye tagabolo kelen ye, walima o bi bɛɛ bi baara kɛ ni minandila kelen ye, olu 

bi se ka jɛn k’o ka jatiminɛw kɛ ɲɔgɔn fɛ ka se ka faratikow barika dɔgɔya.  
 A bi kɛ sababu ye kɔnɔnabaarakɛlaw ni kɔfɛbaarakɛlaw,  cɛkɛdabaw ni cɛkɛdamisɛnw, 

baaralɔnbagaw ni baaralɔnbaliw ka jɛn ka baara kɛ ɲɔgɔn fɛ.  
 A bi kɛ sababu ye aw ka se ka baara kɛ ni  dɛmɛbagajɛnkuluw ni fasodentɔn ni fangabodaw ani 

duniya tɔnbolobaw  ye ɲɔgɔn fɛ.  

Tilanyɔrɔ 5nan: ka hakililabaara ɲafɔ mɔgɔw ye 

 Saan o saan aw y’aw ka baarakɛninw ɲafɔ mɔgɔw ye. Aw ye fɛɛrɛ minw ta ka se ka damanbɔgɔw san ni 
hakili ye kɛlɛkɛyɔrɔw ra ani faratiyɔrɔw ra, aw y’o ɲafɔ mɔgɔw ye 

 Aw ka ɲi ka kuma ni mɔgɔw ye ka taga aw ye baara minw kɛ ka se ka faratiw kunbɛn le ma 
 Sɛgɛsɛgɛli minw kɛra aw ka cɛkɛda ra, aw y’o bɛɛ ka kolasegisɛbɛw labilia o ye.  
 Ka kibariyaw jɛnsɛn, aw ye janto jagoko gundow ra, ani sinaya min bi se ka sɔrɔ aw ni cɛkɛda wɛrɛw cɛ 

ra. ( kuun t’a ra aw ka minanw sɔngɔ fɔ ani jɛnɲɔgɔnya min bi aw ni minandilaw cɛ fɔ ) 

Cɛkɛdaw bi se k’a yira cogo di k’o yi baara kɛ hakili k’a bɛɛ bɔ a sira ma ?  

Kuma minw ka ɲi ka sɔrɔ kolasegisɛbɛw kɔnɔ o filɛ nin ye :  

Sariyaw ni tagasiraw 

 Aw b’a layidu ta ka fɔ aw bina OCDE ka ɲayirasɛbɛfaranka nin ka sariyaw nɔtama 
 Aw y’a ka cɛkɛda maracogoya ɲafɔ. Mɔgɔ min bi hakililabaarako kun na, aw y’o tigi tɔgɔ fɔ. 
 Aw bi kuma n’aw ka minandilaw ye cogo min, aw b’o ɲafɔ ka misali dɔɔw l’a kan ani ka fara o kan, aw 

bi fɛ minandilaw ka hakililabaara fɛɛrɛ labato cogomin, aw b’o fɔ 
 Lɔyɔrɔsiraw ni bɔyɔsiraw, aw y’o ɲafɔ 

Ka faratiw yala ka lɔn, k’o nɔgɔya  

 Aw ye fɛɛrɛ min ta ka se ka faratikow sigisigi ɲɔgɔn dara min ka jugu ka tɛmeɛ min kan aw y’o ɲafɔ 
 Aw ye faratikow min yala ka ye, aw y’o ɲafɔ ani aw ye fɛɛrɛ minw ta ka se k’o nɔgɔya, aw y’o fana ɲafɔ  
 Cɛkɛda ka faratiminɛcogo, aw y’o ɲafɔ ; ani a bi fɛɛrɛ minw ta ka se ka baara kɛ ka ɲɛ aw y’o fana ɲafɔ 

(minw kɛra ka ye walima minw bi senkan).  
 Aw ye fɛɛrɛ min ta ka se ka sɛgɛsɛgɛliw kɛ ka ɲɛ,  ka filɛ yɛlɛmani minw bi se ka don sannikɛsiraw ra, aw 

y’o fɛɛrɛw ɲafɔ 

Sigikalamɛn 

Kolasegisɛbɛw ka ɲi ka jɛnsɛn saan o saan ɛntɛrinɛtisira kan walima aw ka kɛ paiyew ye ka labila mɔgɔw ye n’a 
y’a ko ɛntɛrinɛtisira ti aw fɛ.    

Lexique 

baaralɔnbagaw: travailleurs expérimentés 

baaralɔnbaliw: travailleurs non expérimentés 

Cɛkɛda: entreprise  variante (enterepirizi) 

Damanbɔgɔ: minerai  

Fangabonda: administration  

Fasodentɔn: OSC 

fɛsɛfɛsɛli: contrôle 

finitigi: FDS 

hakililabaara: devoir de diligence  

jamana kɔkantabagaw: exportateurs  

Juru: redevance  

kɔbolojamanaw: pays des grands lacs 

kɔfɛbaara: travail en aval  

kɔnɔnabaara: travail en amont  

kibariyajɛnsɛnfɛɛrɛkuraw : nouvelles techniques de communication  

kibariyajɛnsɛnsirakɔrɔw : les techniques traditionnelles de communication 

kolasegisɛbɛ: rapport, compte rendu   

lakiika: authentique  

Lampo: impôt  

lɔnnibagajɛnkulu: groupe d’experts 

marifatigiw: groupe armés 

mɔgɔdɛmɛtɔn: ONG  

minandila: fournisseur  

ɲayirasɛbɛ : guide  

sannikɛsira: chaine d’approvisionnement  (variante) sannisira 

sigidaw: collectivités 

sigikalamɛn: audit  

wariyɛlɛma: blachissement d’argent  

